
Aran aufrís tot eth sòn potenciau 
toristic en er ostiu mès atipic

Eth torisme, sedusit 
pera magia d’Aran 
es visitants apòsten peth torisme de natura

periòdic d’aran

La imatge més suggeridora de la Val d’Aran. La Val d’Aran ofereix als visitants i als mateixos 
aranesos estampes d’increïble bellesa. Per a donar-ne testimoni, en aquesta secció AUÉ vol recollir 

agenda
Tornada as escòles
deluns 14 de seteme. Es escòles 
araneses e er Institut d’Aran començaràn 
es classes eth deluns 14 de seteme. Ua 
tornada que ven mercada pes mesures  
de prevencion dauant era malautia dera 
Covid-19, articulades pera Generalitat de 
Catalonha. 

Conselh Generau d’Aran

Passeg dera Libertat, 16  (Vielha)	
973 64 18 01
info@conselharan.org
www.conselharan.org
Twitter: @conselharan
Facebook:  Conselh Generau d’Aran

ajuntaments

Vielha e Mijaran
973 640 018 
info@vielha-mijaran.org 
www.vielha-mijaran.org

Naut Aran�
973 644 030
www.nautaran.org

Bossòst�
973 648 157
www.bossost.es/www
ajuntament@bossost.org

Les
973 648 007
www.les.es
info@les.es

Arres
973 641 819
www.arres.ddl.net

Bausen
973 647 024
bausen.ddl.net

Canejan
973 648 160
www.canejan.org

Es Bòrdes
973 640 939
www.bordes.ddl.net

Vilamòs
973 640 739
www.vilamos.es

serveis mèdics

emergències� 112
Espitau Val d’Aran (C/ Espitau 8, Vielha)	 973 640 004
CAP (C/ Espitau, s/n, Vielha)	 973 643 140
Dispensari Arties	 973 642 847
Dispensari Bossòst	 973 648 211
Dispensaris Les, Canejan, Bausen	 973 648 229
Dispensari Salardú	 973 645 818
Dispensari Arres	 973 642 694
Dispensari Es Bordes	 973 642 039

farmàcies

Farmàcia Palà (Vielha)	 973 642 585
Farmàcia Català (Vielha)	 973 642 346
Farmàcia Almansa (Bossòst)	 973 648 219
Farmàcia Almansa (Les)	 973 647 244
Farmàcia Palà (Baqueira)	 973 644 462
Farmaciola Palà (Arties) 	 973 644 346
Farmaciola Català (Salardú)	 973 644 225

seguretat

Mossos d’Esquadra (Vielha)	 973 357 285
Pompiers d’Aran 	 973 640 080
Guàrdia Civil (Vielha)	 973 640 005
Policia Nacional (Les): 	 973 648 014
Centre d’allaus d’Aran: � http://lauegi.conselharan.org/

serveis
AUÉ, periòdic d’Aran, naix amb la voluntat d’esdevenir la 
publicació de referència de la Val d’Aran i el punt de trobada 
dels habitants i visitants d’aquest indret singular. Amb 
aquesta finalitat posa a disposició dels seus lectors per a 
qualsevol suggerència aquesta adreça: aue@segre.com 

en cada edició una d’aquestes imatges, la més suggeridora d’entre les que 
ens facin arribar els nostres lectors a aquesta adreça: aue@segre.com. 

Conselh Generau Aran @conselharan
«Eth govèrn d’Aran establís contròles d’accès a compdar 
d’aué enquiath 22 d’agost pr’amor des aglomeracions enes 
ribères dera @Val_dAran: Bassa d’Oles, #Artiga de Lin, 
#Varradòs, #Aiguamòg e #Bausen a fin de garantir era 
#seguretat des visitants»

El Periódico @elperiodico
«La Val d’Aran es el lugar perfecto para disfrutar de un 
entorno vacacional tranquilo y saludable.»

Jaume Clotet @jaumeclotet
«El 23 d’agost de 1313 el rei Jaume el Just signa la 
Querimònia, text legal que confirma els drets i privilegis 
de la Val d’Aran; inclou la lliure possessió pels aranesos de 
llurs muntanyes sense servitud reial, el lliure aprofitament 
de l’aigua, del bosc i dels prats no fitats.»

Pompièrs Emergéncies Aran @pompiers_aran
«A fin d’ autrejar mès espaci en airau d’ urgencies, auem 
installat eth PMA en Espitau Val d’ Aran. Servirà d’ endret 
de triatge des persones damb simptomatologia compatibla 
damb COVID-19. Ei ua mesura preventiua en tot seguir eth 
plan de contingéncia dessenhat.»

Inefc @inefcat
«La professora de l’INEFC de Lleida, Silvia Puigarnau, 
aconsegueix el repte solidari de la Val d’Aran en la lluita 
contra el covid-19»

Suspenuda era Corsa e Caminada des 15 pòbles 
Era emblematica Corsa des 15 pòbles que cada an s’amie a tèrme en agost ena Val d’Aran 
non se poirà gaudir enguan. Eth Conselh Generau d’Aran a comunicat que, per qüestions 
de prevencion sanitària, enguan era XXIV edicion dera Corsa e Caminada des 15 Pòbles 
s’anulle.  Cau arrebrembar qu’aguesta ei dejà ua activitat esportiua assolidada en país, qu’a 
compdar des sues origines cerque tanben era recuperacion des ancians camins e es vies de 
comunicacion entre es  disparièrs pòbles pirenencs, en tot ajudar a dignificar er auviatge 
naturau e tanben istoric dera Val d’Aran.

Espòrts
Hèsta Major de Vielha
DIMARS 8 DE SETEME. Vielha cele-
brarà eth sòn dia en aunor ara Mair 
de Diu de Mijaran eth pròplèu dimars 
8 de seteme. Totun, aguesta jornada 
serà era mès atipica que s’arrebrembe, 
pr’amor qu’era pandèmia a hèt a 
suspéner era Hèsta Major. 

Xarxa
@aue_aran

#Conselh

conselh generau d’aran

Eth Plen deth Conselh Generau d’Aran 
a aprovat era prumèra modificacion 
de credit deth sòn pressupòst, qu’in-
cludís 900.000 euròs destinadi a cur-
bir eth deficit dera sanitat aranesa. 
“Eth sistèma sanitari aranés acumule 
grèus problèmes financèrs originadi 
ena retalhada de recorsi qu’era Ge-
neralitat apliquèc ath Conselh Ge-
nerau en tot redusir eth pressupòst 
dera maxima institucion aranesa en 
un 20%”, afirmèc eth sindic d’Aran, 
Francés Boya, que hig que: “aguest 
infrafinançament a estat assomit peth 
pròpri Conselh Generau e a compor-
tat un tensionament important deth 
sistèma financèr dera institucion, ath 
temps qu’a limitat eth sòn creishe-
ment e era implementacion e desvo-
lopament de projèctes e accions de 
besonh entath territòri”. En an 2012, 
era Generalitat de Catalunya redusic 
de forma drastica era transferencia de 
recorsi ath Conselh Generau d’Aran 
entara gestion dera sanitat aranesa. 
Se passèc de 13.177.000 euròs en 
2011 a 10.479.000 en an següent. 
Eth pressupòst destinat ara sani-
tat aranesa se vedec redusit en un 
10’23%, en tot qu’era retalhada que 
patic eth sistèma sanitari catalan 
siguec deth 5%. Ath delà, en Plen 
s’aprovèc era mocion presentada 
peth grup d’Unitat d’Aran en agues-
ta institucion, a on s’inste ath govèrn 
dera Generalitat 
a incrementar de 
forma urgenta es 
recorsi economics 
destinadi ath sis-
tèma sanitar i 
aranés. 

TÈXTE: Conselh generau d’aran Aran denóncie eth deficit 
estructurau dera sua sanitat
ETH govèrn ARANÉS A APROVAT EN PLEN EXTRAORDINARI ERA PRUMÈRA MODIFIcACION DETH 
PRESSUPÒST D’ENGUAN, QU’INCLUDÍS 900.000 ÈUROS TÀ CURBIR ETH DEFICIT DERA SANITAT ARANESA

politica

Eth Sindic demane ara Generalitat 
solucionar ahèrs primordiaus tà Aran
Eth sindic d’Aran a hèt a arribar ath president dera Generalitat de Ca-
talonha, Quim Torra, e as conselhères de Salut e d’Agricultura era sua 
preocupacion deuant des rèptes e problematiques qu’afronte Aran en 
airaus coma era lengua, era sanitat e eth desvolopament rurau, e les a 
emplaçat a trabalhar de manèra conjunta e urgenta damb eth Conselh 
Generau d’Aran entà trobar solucions. Ath delà, en marc de pandèmia 
que viuem ena actualitat, eth sindic d’Aran a demanat per escrit ara 
conselhèra de Salut dera Generalitat era creacion, de forma urgenta, 
d’ua taula de coordinacion e trabalh entre eth departament de Salut 
e eth Conselh Generau entà tractar es qüestions qu’agen a veir damb 
era sanitat aranesa de govèrn a govèrn. 

conselh generau d’aran

Eth Govèrn aranés demane mès 
recorsi entara sanitat aranesa

Eth sindic d’Aran s’a dirigit per carta ath president dera 
Generalitat, Quim Torra, era conselhèra de Salut, Alba Vergés, e 
era conselhèra d’Agricultura, Ramaderia e Pesca, Teresa Jordà.

adda

Eth Conselh Generau renauís 
eth convèni damb ADDA
Eth Conselh Generau a renauit eth con-
vèni de collaboracion damb  ADDA e n’a 
incrementat era aportacion economica a 
114.000 euròs entath finançament des 
sues activitats. Aguest increment ena 
aportacion economica se da entà garan-
tir qu’era associacion pogue amiar a tèr-
me en milhors condicions es sòns prèt-
zhèts en airau de centre aucopacionau 
e de servicis d’insercion sociolaborau.

centre geriatric

Reprenudes es visites ena 
Residéncia Sant Antòni
Era Residéncia Sant Antòni reprenec des deth passat 12 d’agost 
es visites de familhars as usatgèrs deth centre. Per motius de 
seguretat des residents e professionaus, se mantieràn es proto-
còls establidi pes autoritats sanitàries: es visites des familhes se 
mantien limitades a ua ora, dus còps per setmana, en espaci net 
abilitat, respectant es distàncies mercades e damb es dispositius 
de seguretat (masquetes, guants, mampares de policarbonat). 
Eth nombre de visitants ei limitat tanben a dus familhars.

subvencions

Dubèrt eth termini entà 
sollicitar es ajudes deth Conselh
Eth govèrn d’Aran a aprovat era convocatòria entara concession 
de subvencions tàs activitats relacionades damb era cultura e 
era lengua, es espòrts e d’auti airaus coma eth miei ambient, era 
accion sociau o era promocion toristica, que se pòden sollicitar 
enquiath 30 de seteme. Era quantia d’aguestes ajudes non 
pòt superar es 5.000 euròs e se poderàn autrejar subvencions 
enquiath 75% deth còst dera activitat.

conselh generau d’aran

conselh generau d’aran

Era Val d’Aran crearà ua 
Comission Forestau
er objectiu ei melhorar era gestion forestau ena val d’aran

Eth darrèr Conselh de Bailes aprovèc 
era creacion d’ua Comission Forestau 
dera Val d’Aran. Aguesta comission 
aurà de valorar de quina forma se pòt 
hèr ua melhor gestion forestau e trèir 
un maxim profit dera biomassa des 
bòsqui aranesi, en tot apostar per un 
recors pròpri que pòt brindar a Aran 
ua energia renovable e de proximitat.  
Eth sindic d’Aran expliquèc que “er 
objectiu d’aguest projècte ei qu’era 
Val d’Aran sigue capaç de hèr ua ges-
tion des sòns bòsqui entà qu’aquera 
husta servisque entà alimentar es 

caudères de biomassa qu’ei previst 
installar enes edificis publics e que, 
de bèra manèra podesquem repréner 
era activitat ena politica forestau”. E 
hig que “auem ath torn d’ues 15.000 
tones de husta disponibles cada an 
e que, per tant, ei ua husta que s’a 
de profitar e que pòt milhorar, per 
ua part, era nòsta qualitat ambien-
tau e, per ua auta, era economia des 
nòsti ajuntaments”.  Ath delà, “damb 
aguest projècte sajaríem de contri-
buir a mitigar es efèctes deth cambi 
climatic”. 

urbanisme

Aprovada era regulacion 
des viuendes toristiques 
en Vielha e Mijaran
Era Comission d’Urbanisme d’Aran a aprovat 
de forma definitiva era modificacion de nòrmes 
subsidiàries e complementaries d’Aran entara re-
gulacion des viuendes d’us toristic en Vielha e Mi-
jaran. Damb aguesta regulacion, se permeterà era 
concession de licéncies d’us toristic en municipi 
en bastisses unifamilhaus 
e sense division orizontau, 
atau coma en aqueres bastis-
ses de viuenda plurifamilhau 
d’un solet propietari/a enes 
quaus totes es viuendes se 
destinen ar usatge toristic. 
Aguesta modificacion non 
afectarà as abitatges que 
dejà compdauen damb era 
licéncia d’us toristic.

conselh generau d’aran

conselh generau d’aran

Eth Conselh Generau d’Aran a creat 
un nau producte toristic, “Cornèrs 
d’Aran”, qu’enquiath pròplèu 6 de se-
teme aufrirà rotes guidades gratuïtes 
pes cornèrs mès emblematics e espe-
ciaus des pòbles aranesi, en tot gaudir 
des istòries e secrèts qu’amaguen es 
sòns carrèrs. Aguesta iniciativa, fi-
nançada damb hons dera Deputacion 
de Lleida laguens deth Convèni Marc 
en airau de Promocion Economica, 
includís 9 rotes diàries e 4 nocturnes 
de dues ores, de dificultat baisha e 
mieja, dirigides a un public familhar. 
Entà participar-i sonque ei de besonh 
inscriuer-se enes oficines de torisme 
de Vielha o Salardú, pr’amor que per 
motius de seguretat, es places son 
limitades. Enes visites de dia se pò-
den conéisher en pregonditat endrets 
coma era Artiga de Lin, Bossòst, Es 
Bòrdes, Garòs e Arties, Les, Tredòs, 
Vilamòs e era Val de Toran. Per çò 
que hè ath ser, s’aufrissen activitats 
nocturnes coma er Aquelarre de bièra 
REFU, era activitat mitologia deth cèu 
o era activitat sus es arratescaudes. 
Damb er objectiu de potenciar era ac-
tivitat economica, eth govèrn d’Aran 
a optat pera contractacion de joeni 
deth territòri entà guidar aguestes 
activitats. En aguest sens, eth sindic 
d’Aran, Francés Boya, declaraue que: 
“entath govèrn d’Aran trabalhar ena 
dinamizacion economica e eth supòrt 
as joeni deth nòste territòri ei ua prio-
ritat enes moments que viuem”.

TèXTe: conselh generau d’aran “Cornèrs d’Aran”, eth nau 
atractiu toristic deth país
Eth Conselh Generau d’Aran a metut en marcha pendent aguest ostiu un seguit de rotes 
guidades gratuïtes pes cornèrs mès emblematics e especiaus des pòbles aranesi

13
son es disparières rotes 

que s’aufrissen en 
“Cornèrs d’aran”

Ei de besonh 
reservar es 
places entà hèr 
es disparières  
rotes, pr’amor 
que per motius de 
seguretat, aguestes 
son limitades.

ath delà, s’a 
aprovat eth 
Plan especiau 
urbanistic tara 
implantacion 
d’ua planta de 
tractament 
d’àrids en 
Arties

#Vielha www.vielha-mijaran.org

aJUNTAMENT DE VIELHA E MIJARAN

Er Ajuntament de Vielha e Mijaran a 
barrat es compdes der exercici 2019 
damb un superàvit de 809.671,02€.
Aguest superàvit s’a artenhut sen-
se auer d’augmentar es impòsti ara 
ciutadania e en tot mantier eth deu-
te zèro, en tot garantir ua economia 
municipau sanejada. Ara, eth consis-
tòri ei ara demora de qu’eth Govèrn 
Espanhòu autorize era inversion deth 
superàvit en accions financerament 
sostenibles, des quaus s’en benefi-
ciaràn es vesins deth municipi. “Eth 
superàvit confirme era bona gestion 
que realizam en Ajuntament enes 
darrèri ans, e que mos permeterà 
contunhar en tot desvolopar accions 
financerament sostenibles, quan eth 
Govèrn Espanhòu mos ac autorize”, 
comente eth baile, Juan Antonio Ser-
rano. E ahig que “aguest resultat, en 
tot auer-se artenhut sense augmen-
tar era carga fiscau dera ciutadania, 
garantís ua economia municipau sa-
nejada”. En plen tanben s’a aprovat 
era desafectaci-
on dera bastissa 
deth carrèr Sar-
riulèra, 12, de 
Vielha a on s’i 
trape era Oficina 
Tecnica.

TèXTe: ajuntament de vielha e mijaran

Vielha artenh 809.000€ de superàvit
Eth consistòri de vielha e mijaran BARRE ER EXERCICI DETH 2019 ara demora de qu’eth Govèrn 
Espanhòu autorize era inversion deth superàvit en accions financerament sostenibles

administracion

Servici d’atencion ara 
ciutadania damb cita 
prealabla a trauèrs dera web
Er Ajuntament de Vielha e Mijaran a implementat eth 
servici d’atencion ara ciutadania damb cita preala-
bla a trauès dera sedença electronica, entà esvitar 
aglomeracions de persones enes servicis tecnics e 
administratius. Se programaràn es visites per tele-

fòn o per Internet. Ath delà, 
tanben s’aufrirà era atencion 
per videoconferéncia entà 
estauviar desplaçaments ara 
ciutadania. Era cita prealabla 
se concertarà a trauès dera 
sedença electronica: https://
vielha-mijaran.eadministra-
cio.cat/

se programaràn es 
visites per telefòn 
o per Internet e 
tanben s’aufrirà, 
coma nauetat, 
era atencion per 
videoconferéncia

Eth superàvit s’a artenhut sense 
augmentar impòsti ara ciutadania

Se vò esvitar eth desplaçament 
des vesins enquiath consistòri

En los últimos días está aumentando 
el riesgo de rebrote del COVID-19 en 
Catalunya, y de ahí que la Generalitat 
haya aplicado medidas restrictivas 
de prevención, con las que debemos 
concienciarnos de que el virus sigue 
en la calle y ser más responsables de 
nuestras acciones. En estos momentos 
difíciles debemos aunar esfuerzos y no 
dividir a la ciudadanía. No podemos caer 
en el populismo que se ha apoderado 
de algún partido político aranés, para 
sumarse a la petición que algún establecimiento de restauración ha 
hecho al Ayuntamiento de Vielha e Mijaran pidiendo más espacio de 
terrazas durante los meses de alta ocupación turística. Parece que 
desde esta formación política no entienden o no quieren entender 
que la decisión del consistorio de no ampliar las terrazas no es 
por ningún capricho o intento de menospreciar a los negocios, 
sino por la imposibilidad de que dichos locales puedan disponer 
de más espacio, ya que hay zonas de Vielha que son estrechas y 
resulta imposible ampliar las terrazas. Hemos otorgado más terreno 
a aquellos establecimientos que se encuentran en zonas donde 
es posible una ampliación extraordinaria. El partido político en 
cuestión se ha sumado a esta petición a pesar de ser conscientes 
de que si ellos estuvieran gobernando no podrían cumplir con lo 
que piden. Por eso les pido que reflexionen y no tergiversen la 
realidad. El equipo de gobierno apoya a los negocios del municipio, 
pero todos nos atenemos a unas normas que debemos cumplir. 

Más responsabilidad

ER ajuntament respon
juan antonio serrano
baile de vielha e mijaran

cultura

Se redaurís eth cinèma de Vielha
Era Sala Era Audiovisuau de Vielha a tornat a daurir es sues pòrtes, 
damb era recuperacion des sessions de cinèma, dempús de mès de 
quate mesi barrada pera crisi sanitària dera COVID-19. Se torne a daurir 
en tot priorizar era seguretat des sòns usatgèrs, damb era aplicacion 
des mesures vigentes aué dia. A compdar d’ara s’aurà de deishar era 
distància de seguretat d’1,5 mètres entre es cagires dera sala, e era 
capacitat totau serà ath torn d’un tèrç per session.

ajuntament de vielha e mijaran

espòrts

Torne era natacion, eth 
patinatge sus gèu e eth karate
Eth Palai de Gèu de Vielha tornarà a aufrir es corsi de natacion, patinat-
ge sus gèu e karate a compdar deth pròplèu 28 de seteme en inici dera 
sason 2020-21. Com a conseqüéncia dera pandémia dera COVID-19, 
entà d’aguest nau cors, s’adaptarà era practica d’aguesti espòrts as 
normes vigentes autant de seguretat coma d’igiene, e complementarà 
era aufèrta esportiva des activitats dirigides. 

ÒBRES E SERVICIS

Accions de milhora en 
espacis municipaus
Era Brigada Municipau a realizat pendent er ostiu tra-
balhs de melhora en bèri espacis municipaus. D’aguesta 
manèra, s’a actuat enes aules dera Escòla Garona, en tot 
pintar-les, e deishar-les enes condicions avientes entar 
inici deth cors. Tanben s’a trabalhat ena remodelacion 
des bancs de tot eth municipi, en tot pintar-les e deis-
har-les enes condicions avientes. Ath delà, s’a amiat a 
tèrme era neteja e condicionament des espacis verdi deth 
municipi e s’an repintat es linhes de parcatge dera Plaça 
d’Aran. Aguesti trabalhs s’amien a tèrme damb eth refòrç 
deth personau des plans aucupacionaus contractadi pen-
dent er ostiu entà paliar es efèctes dera crisi sanitària.

aguesti 
prètzhèts 
s’amien a 
tèrme damb 
eth refòrç 
deth personau 
des plans 
aucupacionaus 
contractadi 
pendent er 
ostiu. 

#Naut Aran www.nautaran.org

ajuntament de naut aran

Era darrèra comission d’urbanisme 
dera Val d’Aran, celebrada pendent 
aguest mes d’agost, ve damb boni uel-
hs era modificacion des nòrmes sub-
sidiàries entà passar de zòna rustica 
a urbanizable ua part de terrenh de 
Salardú. Se tracte dera zòna plaçada 
ath cant deth parcatge centrau.⁣ 
D’aguesta manèra, en totau, s’ampli-
arie ua extension de solèr urban de 

TÈXTE: ajuntament de naut aran

Salardú aurà mès 
solèr urban en centre  
era intencion ei crear un projècte on s’includirie eth 
bastiment d’apartaments tuteladi o un parcatge sosterranh

Eth consistòri de Naut Aran vò 
dinamizar eth centre de Salardú

2855 mètres quarrats a 4649 mètres 
quarrats.⁣
⁣Se vò incrementar eth solèr urban 
entà crear un projècte en que serien 
includidi es bastiments d’apartaments 
tuteladi, d’un parcatge sosterranh e 
tanben eth bastiment d’un centre 
d’equipaments que compdarie damb 
un gimnàs.
En aguest sens, tanben se plantege 
era reubicacion dera bibliotèca mu-
nicipau.⁣ 
Eth baile der ajuntament de Naut 
Aran, Cesar Ruiz Canela Nieto, ex-
pliquèc que “volem qu’era activitat 
deth pòble se pogue plaçar en centre, 
a on dejà auem era sala poliesportiua 
o era escòla”.⁣ 
Era prevision ei qu’aguest aguest 
gran projècte finalize abans de junh 
der an 2023.

mantenença

Naut Aran cambie es hièstres 
dera escòla Loseron d’Arties
Er Ajuntament de Naut Aran a amiat a tèrme  eth cambi 
des hièstres dera escòla Loseron, plaçada en pòble d’Arties.⁣ 
Degut ara longada que portauen en aguest centre educatiu, 
es hièstres èren un shinhau degradades e des deth consistòri 
se decidic substituir era husteria exterior en tot meter-les de 
PVC.⁣ En marc d’aguest plan d’accion, tanben s’an installat 
persianes electriques qu’aportaràn mès facilitats e comodi-
tats as docents dera escòla Loseron d’Arties. En totau, s’an 
destinat mès de 60.000 èuros ath renauiment d’aguesti 
elements.

tanben s’an 
installat 
persianes 
electriques, 
qu’aportaràn 
mès facilitats 
e comoditats 
as docents 
deth centre 
educatiu

2023
ei er an quan se prevé era 

finalizacion d’aguest 
projècte

#Bossòst www.bossost.es

Bossòst, coma en ensem dera Val d’Aran, 
eth Pirenèu e quinsevolh destinacion 
toristica, a encarat aguesta sason d’ostiu 
d’ua forma estonanta, en aguest contèxte 
desorientador mercat per ua pandèmia 
tan imprevisibla. Mès, ei vertat tanben 
qu’auem detectat un fòrt moviment 
toristic, de visitaires qu’an decidit optar 
per destinacions de montanha. A despiech 
des recomanacions deth govèrn francés 
de non visitar Catalonha, damb ua clara 
volentat d’incentivar era economia intèrna, 
e dera pèrta consegüenta de toristes deth país vesin, que demoram 
revertir damb informacion clara e veraç, aguest amendriment s’ei vist 
compensat, paradoxaument, damb un increment d’usatgèrs provenents 
de Catalonha e dera rèsta d’Espanha, qu’avalòren es valors dera nòsta 
destinacion. Dilhèu encara ei dificil de hèr un balanç en uns moments 
de cambis, de naues recomanacions e normatives de prevencion 
sanitària, que varien tot soent, en tot depéner dera evolucion dera 
pandèmia, mès òc podem assegurar qu’eth nòste ei un municipi damb 
ua ofèrta premanida entà tot tipe de public, damb clara consciéncia 
dera responsabilitat e era seguretat de besonh, damb uns valors plan 
destacables en encastre patrimoniau, tan naturau e culturau, tostemp 
a punt d’un nau començament e dera potenciacion d’activitats que 
poguen assolidar e aufrir ara sua populacion eth pervier que merite.

Tempsi estonants

Er ajuntament respon
Amador marqués
baile de Bossòst

ajuntament de bossòst

Bossòst aurà fibra optica 
a compdar dera tardor 
Er Ajuntament de Bossòst e era companhia Orange an 
arribat a un acòrd d’extension dera fibra optica en municipi

Era fibra optica ei dejà mès a pròp 
d’arribar en Bossòst. Quauquarren 
que se pòt afirmar  dempús de qu’er 
Ajuntament deth municipi e era com-
panhia Orange agen arribat a un acòrd 
d’extension dera fibra optica ena lo-
calitat. Era prevision ei que pendent 
aguesta tardor Bossòst dejà pogue 
gaudir dera fibra optica, en tot auan-
çar era cobertura en pòble, qu’ère pla-
nificada entath 2023. Ua bona notícia 
entara localitat, e sustot entad aqueri 
qu’en aguesti tempsi de pandèmia an 
agut de cambiar es abituds de trabalh, 

en tot auer-se d’adaptar ath teletra-
balh. “Dejà portam temps planificant 
era installacion dera fibra optica en 
Bossòst, pr’amor que consideram 
qu’ei un servici essenciau que cau 
milhorar en municipi”, explicaue eth 
baile de Bossòst, Amador Marqués. 
Entad açò, er operador privat de tele-
comunicacions invertirà 140.000 èu-
ros ena zòna entà un mercat de 860 
unitats domiciliàries. Ua inversion 
qu’ei possibla gràcies as subvencions 
provenentes deth Govèrn d’Espanha 
e de hons dera Union Europèa.

TÈXTE: laura rodríguez

S’a planificat un mercat damb 860 
unitats domiciliàries de fibra optica

auviatge

Eth Conselh collaborarà ena restauracion 
deth campanau dera glèisa de Bossòst
Eth Conselh Generau d’Aran e er Ajuntament de Bossòst an 
barrat un convèni de collaboracion entà finançar eth projècte 
d’assolidament deth campanau dera glèisa dera Mair de Diu dera 
Purificacion de Bossòst. Des lèu 150.000 euròs que s’invertiràn 
en aguestes actuacions d’assolidament deth campanau, eth 
Conselh Generau d’Aran, laguens deth sòn convèni marc damb 
era Deputacion de Lleida, n’aportarà 94.000, era Ajuntament de 
Bossòst aportarà 18.000 euròs e eth Departament de Cultura 
dera Generalitat 35.000. “Enes trabalhs de restauracion que 
s’amiaràn a tèrme ena glèisa, s’actuarà sus es henerècles que 
presente era estructura deth campanau mès tanben sus era 
estructura de husta que date deth sègle XVIII e qu’ei fòrça de-

teriorada”, explicaue er alcalde de Bossòst, Amador Marqués.

#Les www.les.es

milhores

Er enlumenat public de Les 
se substituirà per LEDS
Er Ajuntament de Les dejà a començat es trabalhs de subs-
titucion der enlumenat public deth municipi per equips Leds.
Aguestes accions de milhora se realizaràn progressivaments 
pes parçans deth municipi de Les. Eth cambi repercutirà en 
diuèrsi factors qu’a long termini son beneficiosi entara societat 
en sòn conjunt: d’aguesta manèra s’auance en estauvi energe-
tic, se redusissen es emissions C02 e tanben se redusissen es 
despenes economiques. Des deth Consistòri de Les se vòlen 
desencusar es molèsties que se i poguen derivar pendent es 
dies d’execucion des trebalhs.

ajuntament de les ajuntament de les

mantenença

Acondicionades es cabanes 
de Pinsoères e de Corraus
Er Ajuntament de Les, laguens deth Plan municipau de man-
tenença en medi naturau, a amiat a tèrme trabalhs d’acondici-
onament enes cabanes de Pinsoères e de Corraus. En aguest 
sens, s’an desbroçat es airaus proximals, e s’a pintat, sanejat 
e netejat er interior des cabanes. Ath delà, tanben s’a garantit 
eth subministrament d’aigua enes proximitats des cabanes. 

ajuntament de les

Damb era finalitat de promòir eth 
torisme familhau e aumentar era au-
fèrta  de léser deth municipi  de Les, 
er Ajuntament a metut en marcha eth 
projècte “Les Escape Tourism”.  
Se tracte d’un jòc interactiu entà 
smartphones, que consistís en ua 
visita guidada pes cornèrs e punts 
d’interès de Les d’ua forma divertida 
e amena, en tot conéisher era arrica 
istòria e er auviatge dera localitat, 
en tot jogar e en tot descorbir es 
enigmes entà obtier era clau de Les. 
Un jòc ideau entàs familhes, grops 
d’amics e parelhes que visiten Les 

pendent aguesti dies, mès tanben ei 
ideau entàs sòns vesins, que de ben 
segur que s’estonen damb quauque 
secrèt restacat damb Les que des-
coneishien. Eth recorregut que se i 
projècte ena localitat ei d’apuprètz 2 
quilomètres e era longada ei d’ues 70 
menutes. En aguest sens, cau resòlver 
13 enigmes en 13 disparières locali-
zacions de Les. Tà començar a jogar 
a Les Escape Tourism, cau anar tara 
emblematica capèla de San Blas de 
Les, e ara plataforma sonque se i 
poderà accedir damb es mobils e a 
trauèrs des còdis qr.

TèXTe: Ajuntament de les- laura rodríguez

“Les Escape Tourism”, 
eth nau jòc tà mobils   
aguest jòc interactiu entà smartphones 

consistís en ua visita guidada pes cornèrs de les

Les apòste per prebotjar eth 
torisme familhau en municipi



13agost 2020



14 agost 2020

#Esports

Espòrt

Eth Conselh premanís activitats de suenh dera salut
Entath mes de seteme eth Conselh Generau d’Aran, a trauès de Foment Toris-
me Val d’Aran, a organizat ua complèta agenda damb mès de cent activitats 
centrades en benèster dirigides autant a visitants coma a vesins e vesies deth 
territòri, damb er objectiu de consolidar Aran coma un endret beneficiós entara 
salut, perfècte entà agarrar fòrces e renauir còs e ment. Compdant damb er 
entorn mès saludable coma scenari, pendent eth mes que ven s’amiaràn a tèr-
me sessions de iòga integrau, iòga entà gent grana, hatha vinyasa, biogroove, 
qi gong, kundalini, pranayama, taichí, iòga en familha, iòga entà mainatges e 
dansa urbana. S’an programat tanben diuèrsi talhèrs de codina sana, astrologia, 
meditacion, condes e cants. Ath delà, cada dia aurà lòc ua gessuda per rotes 
emblematiques dera Val d’Aran coma Uelhs deth Joèu, Artiga de Lin...

conselh generau d’aran

carlos llerandi

Puigarnau hè eth 
recorregut dera Val 
d’Aran by UTMB®
era atleta sílvia Puigarnau hèc 162 quilomètres 
en un temps totau de 33 ores e 15 menutes

Sílvia Puigarnau s’a convertit ena 
prumèra finisher deth Torn dera  Val 
d’Aran (VDA). Era atleta d’Agra-
munt a completat eth recorregut 
dera pròva reina dera Val d’Aran by 
UTMB® coma part deth rèpte ‘VDA 
Solidària’, en benefici deth movement 
#YoMeCorono entà requectar hons 
entara investigacion dera Covid-19. 
En aguests sens, Sílvia Puigarnau 
completèc es 162 quilomètres e 
10.600 mètres de desnivèu positiu 
deth VDA en 33 ores e 15 menutes. 
Era atleta deth Wild Trail Project ar-
ranquèc eth sòn rèpte eth diuendres 
7 d’agost  entàs 16:30 ores des dera 
plaça dera Glèisa de Vielha, qu’amas-
sèc a amics, corredors e amants dera 
montanha. Maugrat era calor e que 
jamès s’i auie afrontat a ua distància 
tan longa, Puigarnau siguec en tot 
somar quilomètres e en tot completar 
trams a bon ritme. 
Ath long deth rèpte, era corredora 
d’Agramunt arrecebec eth supòrt 
d’esportistes coma Jordi Gamito, Laia 
Andreu, Pablo Villalobos o Mireia 
Pons, que non dobtèren en compartir 
damb era parts deth recorregut.
Er esquiaire professionau aranés 
de freeride, Aymar Navarro, tanben 
l’acompanhèc pendent quauqui qui-
lomètres. “Sò encara damb resaca de 
sentiments, encara non sò conscient 
de tot çò qu’è viscut aguesta dimen-
jada. Sonque pogui èster erosa. Me 
sentí fòrça recolzada per tot eth mon 
e sò fòrça arregraïda as lèbes e ath 
supòrt dera organizacion, dera mia 
familha e dera mia parelha”, expliquèc 
Sílvia Puigarnau.

Arrebrembam qu’era Val d’Aran by 
UTMB anaue a èster celebrada en 
passat junhsèga, mès qu’era grèu cri-
si sanitària que trauessam l’a hèta a 
ajornar enquia junhsèga deth pròplèu 
2021. 

TèXTe: Val d’Aran by UTMB®

eth conjunt 
d’activitats 
que s’aufriràn 
anaràn destinades 
a persones de 
totes es edats e 
condicions. 

#Cultura
“ÈM ÇÒ QU’ÈM”
Era prumèra sèrie en aranés arribarà 
a Lleida Televisió en seteme

AUÉ CONEISHEM A...

“Èm çò qu’èm”, aguest ei eth títol dera 
prumèra sèrie en aranés, qu’a er ànim 
d’aproprar e fomentar era lengua ara-
nesa a trauèrs de 15 capitols de 3 me-
nutes cadun que protagonizaràn ueit 
persones dera vida vidanta d’Aran. 
Eth casting, en eth quau i participèren 
ua trentea de candidats, servic entà 
escuélher as 8 protagonistes.
Èm çò qu’em ei produsida per Llei-
da TV en collaboracion damb eth 
Conselh Generau d’Aran e damb era 
participacion de Kionalia Project, ua 
productora audiovisuau creada per 
exalumnes dera Universitat de Lhèi-
da. Siguec rodada pendent era darrèra 
setmana de junhsèga ena Val d’Aran 
en disparièrs lòcs, coma en carrèr, ena 
escòla, en un bar o en ua casa tipica 
aranesa. Ath delà, pendent era grava-
cion se seguic eth protocòl igienic e 
sanitari actuau tà preveir era malautia 
dera Covid-19.  Era protagonista dera 
sèrie ei SIA, era intelligéncia artificiau 
d’Aran expèrta en aranés, qu’acom-
panharà a d’auti 7 personatges en tot 
recrear situacions on er umor serà ua 
constant en guion.  Ena sèrie se i jogarà damb expressions 
e frases hètes tipiques d’Aran atau coma eth significat 
de quauqui mots e eth sòn corrècte emplec. Er objectiu 
principau ei eth de prebotjar e dar visibilitat ara nòsta 
lengua enes mieis audiovisuaus en Catalonha, un territòri 
a on er aranés gaudís d’oficialitat. “Èm çò qu’èm” compde 
damb er assessorament deth departament de Cultura e 
Lengua deth Conselh Generau. Atau madeish aurà era sua 
pròpria banda sonora, que se n’encargarà er estudi musi-
cau Bossa Records. Ara sonque cau demorar a seteme, 
que serà quan s’estree Èm çò qu’èm en Lleida Televisió.

TÈXTE: laura rodríguez

òscar fernández

òscar fernández 

personatges

8
capitols
15

longada des capitols
3 menutes

estrea
seteme 2020

èm çò qu’èm
Era sèrie en aranés “Èm 
çò qu’èm” ei protagoni-
zada pera intelligéncia 
artificiau SIA, ua expèrta 
ena lengua pròpria d’Aran. 
Eth Departament de Cul-
tura e Lengua deth Con-
selh Generau a revirat es 
guions e a supervisat era 
correccion lingüistica deth 
rodatge dera naua sèrie 
aranesa. 

“èm çò qu’èm” ei produsida per lleida tv en collaboracion damb eth 
conselh generau d’aran e era participacion de kionalia project



entrevista

«Aran merite 
auer eth 
C1 d’anglés 
dera EOI»
Enguan t’as convertit en directora 
dera EOI de Lhèida, coma emprenes 
aguest nau rèpte? Empreni eth car-
gue damb un pialèr d’illusion e ganes 
de hèr causes naues, autant en cen-
tre de Lhèida coma enes auti centres 
publics delegadi enes territòris, coma 
eth d’aciu de Vielha. 

Quines son es principaus nauetats 
dera EOI ena Val d’Aran entath nau 
cors? Çò de mès subergessent ei era 
implantacion deth nivèu C1 d’anglés, 
qu’ei quauquarren qu’Aran meritaue e 
es alumnes demanauen. Tanben auem 
implantat era matricula d’actualizaci-
on, çò que possibilite qu’es alumnes 
poguen tornar a matricuclar-se en un 
cors superat hè mès de 2 ans, tà res-
frescar coneishements. 

Qué mès aufrís era EOI entàs alum-
nes aranesi, apart deth nivèu C1? 
Tanben aufrim eth nivèu B1 e eth B2.1 
d’anglés, ambdús de forma presen-
ciau en Centre de Formacion d’Adults 
de Vielha. En çò que tanh  ath C1, cau 
díder que se harà de forma semipre-
senciau. Ath delà, tà toti aqueri que 
volguen, es pròves de nivèu seràn en 
Vielha eth 9 de seteme pera tarde e 
eth 10 de seteme peth maitin. 

Quan e com s’aurà de hèr era preins-
cripcion? Era preinscripcion comen-

ce eth deluns 31 d’agost e s’alongarà 
enquiath dijaus 3 de seteme. Se harà 
entàs 15 ores de forma telematica ena 
web “eoilleida.cat”. Se i a dobtes, se 
pòt telefonar ath centre. 

Quan començaràn es classes e quin 
ei eth prètz deth cors? Era previsi-
on ei qu’es classes comencen eth 24 
de seteme, en tot alongar-se enquia 
junh. Eth prètz totau deth cors ei 

d’apuprètz 300 èuros. 

Quina ei era dinamica des clas-
ses? Es classes dera EOI en Vielha 
subergessen per èster orientades a 
un aprendissatge significatiu. Açò vò 
díder que s’apren tot eth marc teo-
ric d’ua lengua, mès tanben eth sòn 
entorn culturau, atau com tanben er 
entorn mès pròplèu, eth deth territòri, 
damb visites guidades en anglès, etc. 

TÈXTE: LAURA RODRÍGUEZ

Judit Bòria Castet ei era naua 
directora dera Escòla Oficiau 
d’Idiomes de Lhèida. Tostemp 
fidèu a passar es ostius en 
Vilamòs, eth pòble dera sua mair, 
Judit a ua estima fòrça especiau 
ara Val d’Aran. Aué dia, coma 
naua directora dera EOI, pòrte 
ua bona notícia entàs aranesi: 
per prumèr viatge eth nivèu C1 
d’anglés s’impartirà en país. 

JUDIT BÒRIA CASTET
laura rodríguez

AUÉ, periòdic d’ARAN 
aue@segre.com

